
                                                                    Nacrt                                                            

Na osnovu člana 30. stav 1. i 3. Zakona o vodama (“Službene novine TK, broj 11/08) i člana 17. Statuta općine Doboj Istok ("Službene novine općine Doboj Istok, broj: 5/08), Općinsko vijeće Doboj Istok na sjednici održanoj dana,___________2019. godine,  d o n o s i

ODLUKU

O ODVODNJI I SAKUPLJANJU OTPADNIH VODA
 NA PODRUČJU OPĆINE DOBOJ ISTOK

I   OPĆE ODREDBE

Član 1.

Ovom Odlukom utvrđuje se uvjeti i načini  odvodnje i sakupljanja otpadnih voda na području općine Doboj Istok, te prava i obaveze lica koja ispuštaju otpadne vode iz stambenih, privrednih, poslovnih ili drugih objekata na području općine Doboj Istok.

Član 2.


Svrha ove Odluke je osiguranje  sakupljanja i odvodnje otpadnih voda , kao i opće obaveze operatora koji se bavi crpljenjem i čišćenjem septičkih jama u cilju:


- smanjenja zagađenja voda, kad je u pitanju ispuštanje otpadnih voda u površinske i podzemne vode;


- postizanje ekosistema;


-ispunjavanje obaveza Zakona o vodama, koji je obavezujući.

Član 3. 

“Otpadna voda” označava vodu koja je promijenila svoje prirodne, fizičke, hemnjske ili biološke osobine rezultatom ljudskih aktivnosti;

Član 4.


Otpadnim vodama smatraju se:

1. sanitarne  fekalne   vode (vode iz domaćinstva, turističkih objekata, ugostiteljstva i sl.);

2. industrijske otpadne vode nastale kao posljedica tehnološkog procesa u industriji, zanatstvu i drugim djelatnostima);

3. rashladne otpadne vode;

4. radioaktivne otpadne vode sa sadržajima radioaktivnih tvari i otpada;

5. atmosferske površinske vode

II ODVODNJA OTPADNIH VODA

Član 5.

Odvodnja otpadnih atmosferskih  voda  sa javnih površina i drugih nekretnina na području općine Doboj Istok vrši se posebno kanalima otvorenog i zatvorenog tipa.

Odvodnja mora biti tako urađena da omogući nesmetan protok otpadnih atmosferskih  voda.
Na kanalima zatvorenog tipa, moraju biti izgrađeni slivnici, koji se izvode prema važećim propisima, te održavati u ispravnom stanju.

Prije nego što investitor ili izvođač radova započne sa izgradnjom kanala, obavezan je pribaviti odobrenje od nadležne Službe za prostorno uređenje općine Doboj Istok, poštujući sve važeće propise i norme.

Izgrađeni kanal zatvorenog i otvorenog tipa dužan je održavati i čistiti investitor ili lice po čijem je zahtjevu izgrađen.

U slučajevima gdje nema kanala zatvorenog i otvorenog tipa, potrebno je uraditi betonske rigole za odvodnju otpadnih atmosferskih voda.

Rigolu održava i čisti vlasnik parcele , korisnik ili zainteresovano lice koje želi riješiti odvodnju na ovaj način.

III  PRIKUPLJANJE OTPADNIH VODA IZ OBJEKATA
Član 6.

Na području  općine Doboj Istok ne postoji izgrađena kanalizacioni sistem mreže pa se svi objekti iz kojih nastaju i ističu sanitarno fekalne vode moraju priključiti na propisno izgrađene septičke jame.

Septičke jame moraju biti izgrađene u skladu sa odobrenim glavnim projektom prema sanitarno-higijenskim uslovima i moraju se redovno održavati.

Svako domaćinstvo na području općine Doboj Istok mora imati izgrađenu propisno septičku jamu za prikupljanje sanitarno fekalnih voda iz objekata koji se koriste.
Privredni subjekti koji koriste objekte kao poslovne prostore kao i vlasnici ili korisnici vikend objekata  i objekata van naselja moraju izvršiti prikupljanje sanitarno fekalnih voda u postojeće septičke jame ili izgraditi nove.

Vlasnik kao i korisnik objekta dužni su da se pridržavaju gore navedenih odredbi, u suprotnom će isti snositi zakonske posljedice. 

Na dvorišta, prirodne recipijente i sl. ne smiju se ispuštati sanitarno fekalne vode nastale u objektima domaćinstava, privrednih subjekata i sl.
IV  ČIŠĆENJE SEPTIČKIH JAMA

Član 7.

Čišcenje i pražnjenje septičkih jama obavlja komunalno preduzece, odnosno pravno ili fizičko lice kome je povjereno vršenje ovih poslova, a u skladu sa sanitarno- tehničkim uslovima, a na zahtjev vlasnika ili korisnika septičke jame.
Čišcenje i pražnjenje septičke jame vrši se odmah po njenom punjenju, a najmanje triput godišnje uz novčanu naknadu.

2
Član 8.

Vlasnici kao i korisnici septičkih jama dužni su na vrijeme zatražiti čišcenje i pražnjenje kako ne bi došlo do prelijevanja, a time zagađivanje okoline.

Član 9.

Odvoz otpadnih voda vrši se specijalnim motornim vozilima (zatvorenim cisternama) iz kojih se ne mogu prosipati.
Otpadne vode  se istresaju na mjesta koja se određuju od strane nadležne općinske službe službe,operatera i kumunalne inspekcije.
Zabranjeno je istresanje otpadnih voda van mjesta određenog za tu svrhu.

V  MJERE ZA  PROVOÐENJE ODLUKE

Član 10.

Nadzor nad provođenjem ove odluke obavlja  komunalna inspekcija i  komunalni redar, kao i sanitarna inspekcija ili druga inspekcija u okviru svojih nadležnosti.
VI  KAZNENE  ODREDBE

Član 11.

Novčanom kaznom u iznosu od  25 - 125 KM kaznit će se građanin:

1. Ako za prikupljanje otpadnih voda objekata i prostora nema urađenu propisno septičku jamu  ili ako ispušta otpadne i ostale vode  na  dvorišta, zemljišta, šumska zemljišta, potoke, rijeke, kanale i sl. (član 6. ove Odluke),

2. Ako ne vrši čišcenje septičkih jama u skladu sa članom 7. ove Odluke,

3. Ako ne vrši odvožnju otpadnih voda u zatvorenim cisternama na određena mjesta predviđena  za istresanje (član 9.),

,

Član 12.

Novčanom kaznom u iznosu od 100 - 300 KM kaznit će se pravno lice, a u iznosu od 25-50 KM odgovorno lice u pravnom licu za prekršaje kako slijedi:

1. Ako za prikupljanje otpadnih i ostalih voda i fekalija iz objekata i prostora nema urađenu propisno septičku jamu  ili  ako ispušta otpadne i ostale vode  na  dvorišta, zemljišta, šumska zemljišta, potoke, rijeke, kanale i sl. (član 6. ove Odluke),

2. Ako ne vrši čišcenje septičkih jama u skladu sa članom 7. ove Odluke,

3.  Ako ne vrši odvožnju otpadne vode u zatvorenim cisternama  na određena mjesta predviđena  za istresanje (član 9.),
3
VII  PRELAZNE I ZAVRŠNE ODREDBE

Član 13.

Visinu naknade za pražnjenje septičkih jama i odvoz otpadnih voda utvrduje komunalno preduzeće, odnosno pravno ili fizičko lice kome je povjereno vršenje ovih poslova od strane Općinskog vijeća Doboj Istok.
Član 14.

Komunalno preduzeće, pravno ili fizička lica kojem je povjereno vršenje komunalne djelatnosti iz člana 7. ove Odluke, dužno je  u roku od 60 dana od dana stupanja na snagu ove Odluke, pripremiti prijedlog cijena obavljanja usluga čišćenja i pražnjenja septičkih jama na području općine Doboj Istok.

Na predloženi cjenovnik usluga saglasnost daje Općinsko vijeće Doboj Istok.
Član 15.

Ova Odluka stupa na snagu danom došenja a objavit će se  u “Službenim novinama općine Doboj Istok”.

          BOSNA I  HERCEGOVINA                             

           PREDSJEDAVAJUĆI

FEDERACIJA BOSNE i HERCEGOVINE


          OPĆINSKOG VIJEĆA

            TUZLANSKI KANTON                          


                                                      

           OPCINA DOBOJ ISTOK                     


     dr. Ferid Konjić                                                                          

        O P C I N S K O  V I J E Ć E        

Broj: 02-05-______________ /19                                                                                                

Datum, ________________ 2019.godine         

Obrazloženje

Nacrta Odluke o odvodnji i sakupljanju otpadnih voda
 na području općine Doboj Istok
Pravni osnov donošenja odluke:

Članom 30. stav 1. Zakona o vodama (“Službene novine TK”, broj 11/08) propisano je da fizičko i pravno lice je dužno otpadnu vodu ispuštati u javni kanalizacioni sistem ili na drugi način, u skladu sa odlukom o odvodnji otpadnih voda.
Članom 30. stav 3.  istog zakona propisano je da odluku iz stave (1) ovog člana na području grada donosi grad, a na području općine, općina.
Članom 17. Statuta općine Doboj Istok (“ Službene novine općine Doboj Istok br.5/08) propisano je da Općinsko vijeće u okviru svoje nadležnosti donosi odluke i druge opće akte kojima uređuje pitanja iz samoupravnog djelokruga općine.

Razlozi donošenja odluke: 

Zakonom o vodama (“Službene novine TK, br.11/08) dat  je pravni osnov  da lokalne zajednice mogu donijeti i sprovoditi  Odluke o odvodnji i sakupljanju otpadnih voda na svom području. Na području općine Doboj Istok postoji problem sakupljanja i odvodnje otpadnih voda. Jedan od načina rješavanja tog problema je normativno urediti tu oblast na području općine Doboj Istok. Shodno tome, urađen je nacrt Odluke o odvodnji i sakupljanju otpadnih voda na području općine Doboj Istok, kako bi građani  i pravna lica sa područja općine Doboj Istok mogli putem javne rasprave dati svoje primjedbe ili prijedloge na pojedine članove ove  odluke, a ucilju da se što kvalitetnije izradi prijedlog gore navedene odluke. Donošenjem ove odluke  stvorit će se uslovi za brže rješavanja  predmeta pred nadležnim ministarstvom i bolja  zaštita  vodnog sistema na području općine Doboj Istok. 

S tim u vezi predlažem Općinskom vijeću Doboj Istok da usvoji nacrt odluke u predloženom tekstu.
       

Obrađivač: 

Općinska služba za prostorno uređenje 











PREDLAGAČ










    OPĆINSKI NAČELNIK











Kemal Bratić

